
Efni: Umsögn vegna frumvarps til laga um stuðning við nýsköpunarfyrirtæki, 
þskj. 83- 82. mál.

Nýsköpunarsjóður atvinnulifsins (NSA) fagnar mjög framangreindu fixanvarpi og 
telur að samþykkt þess geti eflt starfsemi sprota- og nýsköpunarfyrirtækja umtalsvert 
á næstu árum og þannig stuðlað að aukinni verðmætasköpun í landinu og fjölgun 
starfa.

NSA leggur til eina veigamikla breytingu á frumvarpinu.

Hún fellst í því að opna fyrir þann möguleika að einstaklingar geti einnig notið 
skattaafsláttar vegna hlutabréfakaupa með því að fjárfesta í sérstökum 
sjóðum/hlutafélögum sem sérhæfa sig í kaupum á hlutabréfum í nýsköpunarfyrirtækjum 
sem hlotið hafa staðfestingu Rannís skv. 4.grein frumvarpsins. Sjóðurinn telur koma til 
álita að gera það að skilyrði að slíkir sjóðir séu skráðir á verðbréfamarkaði (First North) 
til að tryggja ákveðið upplýsingaflæði og gegnsæi.

Eitt af markmiðum frumvarps til laga um nýsköpunarfyrirtæki er að stuðla að auknu 
fjármagni frá almenningi til uppbyggingar nýrra fyrirtækja. Mikil áhætta fylgir 
fjárfestingu í einu einstöku sprota- eða nýsköpunarfyrirtæki. Með því að fjárfesta í 
sjóði/félagi sem ætti hlut í t.d. 5 - 1 5  slíkum fyrirtækjum fæst meiri áhættudreifing. 
Með því að slíkir valkostir væru fyrir hendi fyrir fjáríesta fengist meira fjármagn inn í 
þetta mikilvæga svið.

Önnur breyting á frumvarpinu, sem NSA telur mjög æskilegt að gera ,er að heimila 
einstaklingum að Qárfesta á einu ári fyrir þrefalda þá upphæð sem hugsuð er sem 
hámarks fjárfesting á ári vegna skattafsláttar en að fjárfestingin dragist frá tekjum næstu 
3 ár á eftir. Með þessu móti geta einstaklingar tekið þátt í útboði hlutafjár í tilteknu 
fyrirtæki með myndarlegri hætti og þegar fyrirtækið þarf á að halda þó svo að 
skattaafslátturinn skili sér til einstaklingsins á lengri tíma.

Önnur atriði í frumvarpinu, sem nefna má, tengjast hámarks- og lágmarksupphæðum 
einstakra greina. í því sambandi vísar NSA á álit Samtaka iðnaðarins og sprotaþings 
sem nýlega var haldið.

Virðingarfyllst,
fsköpunarsjóðs lulífsins

Finnbogi Jóns^dn, framkvæmdastjóri.

